
www.cabanasturismo.es

Estilo
Barroco

Datación
1771

Parroquia
Porto

Lugar
Pudrical 

Posición
43º 25’ 51.5’’ N 
008º 10’ 37.2’’ W

Folla IGN
22

Capela do Bon Xesús

De planta rectangular e con unha 
soa nave, o altar está elevado 
por un chanzo. Ten dúas ventás a 
ambos lados deste e unha porta 
con molduras mirando cara ao 
oeste; completa o conxunto a 
sancristía situada baixo o altar.

É unha pequena igrexa de estilo 
barroco e paredes encaladas. 
A fachada está enmarcada por 
pedras de cantería  aos lados, 
ten un frontón semicircular sen 
cornixa rematado nunha pequena 
espadana. Na  fachada destacan 
tres elementos: a porta de arco 
moi rebaixado; unha fornela sobre 
tres ménsulas e unha xanela. Na 
fornela pódese ver a escultura en 
pedra dun Neno Xesús.

Pódese observar tamén na clave 
da porta, con forma de coroa, o 
seguinte texto:

ALABADOSEA / ELDULZM Nro 
/  DEIHS / AÑO / DE 1771.

A cuberta interior é de artesoado 
de madeira e o chan  de lousas de 
pedra.

O retablo, que non conserva 
ningunha imaxe, é de madeira 
policromada. No plafón vertical da 
mesa do altar quedan restos dun 
cadro de tea, o cal se atopa  en 
estado de ruínas.

Na viga mestra  pódense ler as 
seguintes inscricións:

- N. SS. P.P. PIO VI. EN 4 
DE MAIO DE 76 CONCEDO. 
YNDULGa. PLENa. Pa. TODs. 
LOS FIELES / Q. CONFESdo. 
ICOMULDGdo. VISITARn. 
ESTACAPPa. DESDE ORA 
VISPERs. HASTAPONERSELSOL 
/ DEL DIA DEL DULZmo. 
Nre. DE JHS. ROGdo. A DIOS 
Pr LA EXALTAon. D LA Sta 
FEE, Y NECESIDADs DE LA 
/ Ycla YTENIENDOLA BULA 
DELA Sta. CRUZADA…

- CUIOS PRIBILEGos. OBTU- 
/ BO Y TIENE D. NICOLAS 
RO- / DRIGz. FUNDADOR 
EN EL / AÑO DE 1771
- EN 16 DE JULLO DE 1776. 
EL MO SS. PIO. VI. CONDEDo. 
PRIVILEGO. PERPETUO. 
DE MISSA DE ANIMA, EN 
Ts. ICADUANA DELAS QUE 
SE DIGAN DIFUNTOS, EN 
EL ALTAR DE ESTA CAPPa. 
TENdo. LOS / SACERDOTES LA 
BULA DELA STA. CRUZADA.

As letras destas inscricións 
están escritas en amarelo sobre 
fondo verde perfilado por unha 
liña amarela. Podemos ler outra 
inscrición na placa que sobresae 
da trabe, xunto ás escaleiras do 
coro:

Porum Pe / No iun Ave / 
MAR. 40 D / de Yndulg

Estas están escritas en amarelo 
sobre un fondo verde.


